
Reykjavíkurborg, kt. 530269-7609, Ráðhúsi Reykjavíkur, 101 Reykjavík og Kjósarhreppur, kt. 
690169-3129, Ásgarði Kjós, 276 Mosfellsbæ, saman nefndir aðilar, gera með sér svohljóðandi 
 

Samkomulag um breytt staðarmörk 
 

1. gr.  
Staðarmörk Reykjavíkur og Kjósarhrepps ráðast m.a. af landamerkjum jarðanna Stardals í 
Reykjavík (áður Kjalarneshreppi), landnúmer 125755 og Írafells í Kjósarhreppi, landnúmer 
126136. Landamerki jarðanna eru ákvörðuð samkvæmt landamerkjabréfum dags. 20. 
nóvember 1888 og 31. maí 1912 (fylgiskjöl 1-3).  
 
Neyðarlínan ohf. hefur óskað eftir afmörkun á lóð fyrir fjarskiptastöð í Skálafelli á 
Mosfellsheiði (fylgiskjöl 4-5). Lóðin, eins og lagt er til að hún verði afmörkuð, fellur bæði 
innan jarðanna Stardals og Írafells og þar með innan staðarmarka bæði Reykjavíkur og 
Kjósarhrepps. 
 
Samkvæmt 1. mgr. og 2. mgr. 4. gr. sveitarstjórnarlaga nr. 138/2011 þá hafa sveitarfélög 
ákveðin staðarmörk sem ráðast af útmerkjum þeirra fasteigna og er óheimilt að breyta þeim 
nema með lögum. 
 
Samkvæmt 3. mgr. 4. gr. sveitarstjórnarlaga getur ráðherra breytt mörkum sveitarfélaga m.a. 
til staðfestingar á samkomulagi þeirra á milli. Í athugasemd við 4. gr. í greinargerð með 
frumvarpi því er varð að lögum nr. 138/2011 kemur m.a. fram að í 1. mgr. 4. gr. felist nýmæli 
um að kveðið sé á um að mörk fasteigna ráðist af útmerkjum þeirra fasteigna sem innan þeirra 
liggja. Fasteign muni því ekki geta fallið innan staðarmarka tveggja eða fleiri sveitarfélaga. 
 

2. gr. 
Aðilar eru því sammála um að staðarmörkum sínum verði breytt í samræmi við hjálagðan 
uppdrátt (fylgiskjal 6) og neðangreinda hnitsetningu svo reisa megi fjarskiptastöð 
Neyðarlínunnar ohf. á svæðinu: 
 

Hnitaskrá landamerkjapunkta 

 ÍSNET 93  Landfræðileg hnit 
Punktur Austurhnit Norðurhnit Breidd Lengd 

nr. (m) (m) (dd°mm'ss,ss") (dd°mm'ss,ss") 
250 378.789,4243 417.782,3230 64°14'27,59" -21°29'57,57" 
251 379.448,8620 417.248,9450 64°14'11,22" -21°29'07,11" 
252 379.669,9448 417.127,0797 64°14'07'57" -21°28'50,37" 
253 379.788,6818 417.162,8915 64°14'08,87" -21°28'41,67" 
254 379.990,8190 417.335,8540 64°14'14,71" -21°28'27,18" 
255 380.201,3190 417.610,2650 64°14'23,83" -21°28'12,37" 
256 380.512,9830 417.673,9880 64°14'26,28" -21°27'49,45" 
257 380.544,3576 417.696,2845 64°14'27,04" -21°27'47,18" 
258 380.553,3097 417.688,0768 64°14'26,78" -21°27'46,50" 
259 380.563,8772 417.691,7687 64°14'26,92" -21°27'45,72" 
260 382.140,8060 418.242,6930 64°14'46,66" -21°25'50,36" 

Með framangreindri breytingu á staðarmörkum mun tillögð lóð undir fjarskiptastöð 
Neyðarlínunnar ohf. falla innan staðarmarka Reykjavíkur. Eigendur jarðanna Stardals og 
Írafells hafa þegar samþykkt fyrir sitt leyti breytingu á landamerkjum jarðanna í samræmi við 
tilgreinda breytingu á staðarmörkum þannig að lóðin falli innan Stardals (fylgiskjal 7). 
 

3. gr. 
Að fengnu samþykki borgarstjórnar Reykjavíkur og sveitarstjórnar Kjósarhrepps á 
samkomulagi þessu skulu aðilar undirrita það því til samræmis. Reykjavíkurborg skal í 
kjölfarið koma því til innviðaráðuneytisins til staðfestingar sem mun að lokinni staðfestingu 
auglýsa það í B-deild Stjórnartíðinda. 

 
4. gr. 

Komi til ágreinings á grundvelli þessa samkomulags skal dómsmál um hann rekið fyrir 
Héraðsdómi Reykjavíkur.  
 

5. gr. 
Eftirfarandi skjöl eru hjálögð samkomulagi þessu og eru hluti þess: 

1. Landamerkjabréf Stardals, dags. 20. nóvember 1888. 
2. Landamerkjabréf Írafells, dags. 31. maí 1912. 
3. Vélritaður texti landamerkjabréfa jarðanna Stardals og Írafells. 
4. Fundargerð fundar skipulags- og byggingarnefndar Kjósarhrepps frá 30. september 

2021. 
5. Útskrift úr gerðabók skipulagsfulltrúans í Reykjavík, dags. 12. október 2021. 
6. Uppdráttur af landamerkjum, dags. 22. mars 2021. 
7. Staðfesting eigenda jarðanna Stardals og Írafells á breyttum landamerkjum, dags. 25. 

mars 2021. 
 
 

                2022, 
 

f.h. Reykjavíkurborgar 
 

____________________ 
 
 
 
 
 
 

f.h. Kjósarhrepps 
 

___________________ 
 
 

 
 
Vottar að réttri dagsetningu og undirskrift aðila. 
 
_____________________________________ 
              
_____________________________________ 

Úr landamerkjaskrám. 
 
Landamerkjabrjef 1888 
fyrir jörðinni Stardal í Kjalarneshreppi innan Gullbringusýslu eru þessi: 
 
Úr efsta Rjúpnagilsbotni ræður gilið ofaní bugðu svo ræður 
Bugða ofan í Leirvogsvatn, svo ræður Áin að læk þeim sem er 
fyrir vestan beitarhús frá Stardal, frá læknum yfir svo nefnt Amt, 
og í Skopru, beina sjónhending í vörðu þá sem er að sjá í austur 
frá dysinu því nyrðra, úr vörðu þeirri austur háfjall í fyrrnefndan 
Rjúpnagilsbotn. 
 
 

 
Írafell.  1912 
 
Norður við Laxá, er ás sá, sem Hulsstaðaás nefnist: hann er á 
landamerkjum milli Írafells og Fremmra – Hálslands. Á hann eru hlaðnar 2 
vörður og er bein stefna frá þeim í vörðu, sem hlaðin er á nyrðri fellsbrún og 
þaðan bein stefna í vörðu á suðurbrún og þaðan austur fell eptir því sem 
votnum hallar og merki segja til. – 
 
Af eystra fellsenda í Nonbungu, eptir því sem vötnum hallar og merki tilvísa. 
Af nónbungu bein stefna í vestra snjófannarhlíðarhorn og þaðan suður fjall í 
Þverárdalsbotn. 
 
Úr Þverárdalsbotnunum bein stefna suður á Skálafell þaðan bein stefna vestur 
Skálafell, eptir því sem vötnum hallar alla leið vestur, að desi því, sem er á 
Svínaskarði þaðan ræður Svínadalsá merkjum milli Írafells og Möðruvalla 
alla leið í Laxá sem ræður að norðan, að fyrnefndum Hulsstaðaás. – Á öllum 
merkjavörðunum er klappað L.M. sem þyðir landamerki.– 

